ԱՄՓՈՓԱԹԵՐԹ
«Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի N1919-Ն որոշման մեջ փոփոխություններ և լրացումներ կատարելու, Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագծի վերաբերյալ

	հ/հ
	Հեղինակը, ամսաթիվը, համարը
	Առաջարկության բովանդակությունը
	Եզրակա-

ցություն
	Կատարված փոփոխությունները

	1.
	ՀՀ ֆինանսների նախարարություն
16.06.2020թ., N01/8-4/13981-2020
	
	
	

	2.
	ՀՀ աշխատանքի և սոցիալական հարցերի նախարարություն
16.06.2020թ., NՍՄ/ՍՀ-1/54729-2020
	Դիտողություններ և առաջարկություններ չկան:
	Ընդունվել է ի գիտություն:
	

	3.
	ՀՀ տարածքային կառավարման և ենթակառուցվածքների նախարարություն
16.09.2020թ., ՍՊ/23.1/26534-2020
	Դիտողություններ և առաջարկություններ չկան:
	Ընդունվել է ի գիտություն:
	

	4.
	ՀՀ կադաստրի կոմիտե

16.09.2020թ., NՍԹ/5596-2020
	Դիտողություններ և առաջարկություններ չկան:
	Ընդունվել է ի գիտություն:
	

	5.
	ՀՀ արդարադատության նախարարություն
15.09.2020թ., N06//21069-2020
	1) Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ առաջարկում ենք Նախագծի նախաբանում «Նորմատիվ իրավական ակտերի մասին» բառերից հետո նշված «Հայաստանի Հանրապետության» բառերը հանել:

2) Նախագծի 7-րդ կետի 3-րդ ենթակետի համաձայն՝ վկայագրերը տրամադրվում են սույն որոշումն ուժի մեջ մտնելուց հետո շահառուների կողմից քսանօրյա ժամկետում, իսկ մահացած շահառուի ժառանգի կողմից՝ ժառանգության վկայագիրը ստանալուց հետո, բայց ոչ ուշ՝ քան 2021 թվականի հունվարի 15-ը, Հայաստանի Հանրապետության աշխատանքի և սոցիալական հարցերի նախարարին ներկայացված դիմումի հիման վրա:
Այս առումով հարկ ենք համարում նշել, որ՝

Հայաստանի Հանրապետության քաղաքացիական օրենսգրքի 1227-րդ հոդվածի համաձայն՝ 

1. Ժառանգությունը կարող է ընդունվել ժառանգության բացման օրվանից վեց ամսվա ընթացքում:

2. Եթե ժառանգության իրավունքն այլ անձանց համար ծագում է ժառանգությունից ժառանգի հրաժարվելու դեպքում, ապա նրանք կարող են ժառանգությունն ընդունել սույն հոդվածի 1-ին կետում նշված ժամկետի մնացած մասի, իսկ եթե այն երեք ամսից պակաս է, ապա երեք ամսվա ընթացքում:

3. Այն անձինք, որոնց համար ժառանգության իրավունքն առաջանում է միայն այլ ժառանգի կողմից ժառանգությունը չընդունելու դեպքում, կարող են ժառանգությունն ընդունել սույն հոդվածի 1-ին կետում նշված ժամկետն ավարտվելու օրվանից երեք ամսվա ընթացքում:

Հայաստանի Հանրապետության քաղաքացիական օրենսգրքի 1118-րդ հոդվածի համաձայն՝  Ժառանգության բացման ժամանակը քաղաքացու մահվան օրն է, իսկ նրան մահացած ճանաչելու դեպքում այդ մասին դատարանի վճիռն օրինական ուժի մեջ մտնելու օրը, եթե այլ օր սահմանված չէ վճռում:

Վերոգրյալ կարգավորումների համադրված վերլուծությունից պարզ է դառնում, որ ժառանգությունը ընդունվում է ժառանգության բացման օրվանից, այն է՝ քաղաքացու մահվան օրվանից 6 ամսվա ընթացքում, ընդ որում, եթե ժառանգության իրավունքն այլ անձանց համար ծագում է ժառանգությունից ժառանգի հրաժարվելու դեպքում, ապա նրանք կարող են ժառանգությունն ընդունել սույն հոդվածի 1-ին կետում նշված ժամկետի մնացած մասի, իսկ եթե այն երեք ամսից պակաս է, ապա երեք ամսվա ընթացքում: Այն անձինք, որոնց համար ժառանգության իրավունքն առաջանում է միայն այլ ժառանգի կողմից ժառանգությունը չընդունելու դեպքում, կարող են ժառանգությունն ընդունել սույն հոդվածի 1-ին կետում նշված ժամկետն ավարտվելու օրվանից երեք ամսվա ընթացքում:

Տվյալ պարագայում Նախագծով առաջարկվում է նախատեսել կարգավորում, համաձայն որի՝ վկայագրերը տրամադրվում են սույն որոշումն ուժի մեջ մտնելուց հետո շահառուների կողմից քսանօրյա ժամկետում, իսկ մահացած շահառուի ժառանգի կողմից՝ ժառանգության վկայագիրը ստանալուց հետո, բայց ոչ ուշ՝ քան 2021 թվականի հունվարի 15-ը, Հայաստանի Հանրապետության աշխատանքի և սոցիալական հարցերի նախարարին ներկայացված դիմումի հիման վրա: 

Այս առումով նկատի ունենալով այն հանգամանքը, որ շահառուի համար ֆինանսական աջակցություն ստանալու և ըստ այդմ նաև վկայագիր ստանալու համար դիմում ներկայացնելու իրավունքը ծագելու է Նախագծի ուժի մեջ մտնելուց հետո, այսինքն՝ ժառանգի իրավունքն էլ համապատասխան ֆինանսական աջակցություն ստանալու համար ծագելու է ժառանգությունը ընդունելու դեպքում, իսկ ժառանգությունը ընդունվում է ժառանգության բացման օրվանից 6 ամսվա ընթացքում, իսկ օրենքով նախատեսված դեպքերում՝ ավելի երկար ժամկետում՝ առաջարկում ենք խմբագրել Նախագծով առաջարկվող կարգավորումը՝ վերանայելով դիմում ներկայացնելու համար նման սեղմ ժամկետների նախատեսումը: 

Միևնույն ժամանակ, անդրադառնալով Նախագծի N 6 հավելվածի 9-րդ կետին՝ հարկ ենք համարում նշել, որ ըստ դրա՝

 «9. Վկայագիր ստացած անձի մահվան դեպքում, ժառանգության իրավունքի բացման անհրաժեշտությամբ պայմանավորված՝

1) անձի մահվան մասին տեղեկությունը ստանալուց հետո եռօրյա ժամկետում Հայաստանի Հանրապետության աշխատանքի և սոցիալական հարցերի նախարարը սահմանված կարգով Հայաստանի Հանրապետության կառավարություն է ներկայացնում առաջարկություն Հայաստանի Հանրապետության կառավարության 2020 թվականի սեպտեմբերի ...-ի ...-Ն  որոշման 6-րդ կետով նախատեսված ժամկետը և դրա հիման վրա՝ նաև վկայագրում նշված ժամկետը երկարաձգելու մասին, 
2) Հայաստանի Հանրապետության համապատասխան որոշման պարագայում վկայագրում նշված ժամկետը երկարաձգվում է և տրվում է նոր վկայագիր՝ նոր ժամկետով:»:   

Այս առումով հարկ ենք համարում նշել, որ թեև Նախագծով կարգավորված են վկայագիր ստացած անձի՝ շահառուի մահվան դեպքում ժառանգի կողմից ֆինանսական աջակցության իրավունքի իրացման հետ կապված հարցերը, սակայն, դրան զուգահեռ անհրաժեշտ է Նախագծով կարգավորել նաև մինչև վկայագիր ստանալը շահառուի մահվան դեպքում ժառանգի կողմից աջակցություն ստանալու իրավունքի իրացման հետ կապված հարցերը:

Միևնույն ժամանակ, Նախագծի N 6 հավելվածի 9-րդ կետում անհրաժեշտ է հստակեցնել նաև այն հարցը, թե անձի մահվան մասին տեղեկությունը աշխատանքի և սոցիալական հարցերի նախարարությունը ինչ եղանակով և ինչ կարգով է ստանալու:
3) Միաժամանակ, Նախագծով անհրաժեշտ է հստակեցնել նաև այն հարցը, թե վկայագրում ամրագրված աջակցության չափից ցածր արժողությամբ բնակարանի (բնակելի տան) ձեռքբերման դեպքում արժեքների տարբերությունը ինչ ընթացակարգով է շահառուին հանձնվելու:
	Ընդունվել է:
Ընդունվել է:

Ընդունվել է:
	Նախագծի նախաբանում կատարվել է առաջարկվող փոփոխությունը:
Նախագծի 7-րդ կետի 3-րդ ենթակետի և նախագծի հավելվածի 9-րդ կետում կատարվել են առաջարկվող փոփոխությունները և լրացումները:
Նախագծի հավելվածի 11-րդ կետում կատարվել է առաջարկվող լրացումը:



